
MOODLE-TA’LIMNI BOSHQARISH TIZIMIDA INTERAKTIV 

ELEMENTLARDAN FOYDALANISH ASOSLARI 

 Norova F.F. 

Buxoro davlat universiteti  
“Axborot texnologiyalari” kafedrasi o’qituvchisi 

fazilat.norova@bk.ru 

Buxoro, O’zbekiston  

Annotatsiya. Ushbu maqolada zamonaviy axborot texnologiyalaridan ta’lim 

jarayonida samarali foydalanish va ta’limni boshqarish tizimlarini joriy qilish, 
Moodle-ta’limni boshqarish tizimida interaktiv elementlaridan unumli foydalanish, 

o‘qituvchi va talaba o‘rtasida interaktiv (o‘zaro) aloqani maxsus elementlar orqali 

amalga oshirish, interaktiv elementlarni o‘rnatish va ulardan foydalanish asoslari 
bo‘yicha xulosalar keltirilgan. 

Kalit  so‘zlar: moodle, forum, resurs, glossariy, chat, chat-room, ma’lumotlar 

bazasi, ma’ruza. 

Abstract. This article discusses the effective use of modern information technology 
in the educational process and the introduction of education management systems, 

the efficient use of interactive elements in the Moodle-education management 

system, interactive (interaction) communication between teacher and student 
through special elements, outcome on the basics of implementation, installation and 

use of interactive elements. 

Keywords: moodle, forum, resource, glossary, chat, chat room, database, report. 

Bugungi kunda talabalarga sifatli ta’lim berishni tashkil qilishda ilmiy-texnika 

taraqqiyoti mahsuli bo‘lgan zamonaviy axborot texnologiyalari va uning moddiy 
asosi - kompyuterlar xizmatidan keng foydalanib elektron darslik va qo‘llanmalar 

tashkil etish va internet manbalaridan hamda masofadan o‘qitishning dasturiy 

vositalaridan foydalanish davr taqozasi bo‘lib qolmoqda. 
Aynan shu maqsadda axborot texnologiyalaridan foydalanish, 

mutaxassislarning umumiy ma’lumoti va kasbiy tayyorgarligining sifatini oshirish 

uchun jahon andozalariga javob beruvchi axborot texnologiyalarini ta’lim 

jarayoniga tadbiq etishimiz ham muhim ahamiyat kasb etadi. “Moodle” tizimi 
zamonaviy informatsion texnologiyalar va masofali o‘qitishning mumkin bo‘lgan 

unumli texnologiyalaridan biridir.  Yangi texnologiyalar negizida (masalan, 

“Moodle” tizimida) individuallashtirilgan  ta’lim metodikasini ishlab chiqish, 
talabaning bilimlarini  shakllantirish va takomillashtirish vazifalarini ham hal qiladi. 

Ta’lim jarayonida masofali o‘qitish texnologiyalaridan foydalanish ta’lim mazmuni, 

shakllari va usullarining o‘zgarishiga kuchli ta’sir ko‘rsatadi. 

“Moodle” tizimida kurs tarkibidagi elementlarni, asosan, ikki turga, ya’ni 
statik(o‘zgarmas) va interaktiv(o‘zaro aloqa) elementlarga ajratish mumkin.  Statik 

elementlardan nazariy va tarqatma materiallarni joylashtirishda foydalanish 

mumkin. Interaktiv elementlardan esa o‘qituvchi va talaba, tizim va talaba, tizim va 

o‘qituvchi orasidagi o‘zaro aloqa va nazoratni o‘rnatishda kengroq foydalanish 
mumkin  

O‘qituvchi o‘z kurslarida interaktivlikni ta’minlamas ekan kurs ma’lumotlari 

faqat bir tomonlama ma’lumot beruvchi elektron manbaga aylanib qoladi. Bu 
manbani biz “Moodle” tizimidan tashqari institut saytida(yuklab olish imkoniyati), 

axborot tashuvchilarda(cd, dvd va flash disklar), ijtimoiy tarmoqlar orqali(telegram, 

facebook) va boshqa  shunga o‘xshash vositalar orqali ham tarqatishimiz mumkin.  

Interaktiv elementlar o‘qituvchiga ortiqcha muammo yoki keraksiz element sifatida 
ko‘rinishi mumkin, lekin aksincha, bu elementlar o‘qituvchiga ta’lim sifatini 

oshirish va uni nazorat qilishda katta imkoniyatlar eshigini ochib beradi.  Ushbu 

muammolarni yechishda “Moodle” tizimining quyidagi interaktiv elementlarini 
tahlil qilib o‘tamiz. 

Forum. Forumlar distantcion ta’lim jarayoni qatnashuvchilari orasida 

ma’lumotlar almashinish, savol-javoblar va munozaralar o‘tkazish uchun 

qo‘llaniladigan asosiy elementlardan biri hisoblanadi. Forum tuzilishi mavzulardan 

tashkil topgan daraxt ko‘rinishini tasvirlaydi. Forumning asosiy maqsadi 

munozaralar natijasida qo‘yilgan savollarga javob topish hisoblanadi. Bundan 
tashqari, bitta savolga qatnashuvchilardan bir nechta javob va fikrlarni olish 

mumkin. Javoblarda fayllar, grafiklar, diagrammalar va boshqa turdagi 

ma’lumotlarni ham ishlatish mumkin. Forum elementini yaratish uchun tahrirlash 

rejimida “Dobavit element ili resurs” murojaatini ishlatamiz va hosil bo‘lgan 

ro‘yxatdan forum elementi tanlanlaymiz (1-rasm) [1]. 

 

1-rasm. Kurs tarkibida forumga mavzu qo‘shish. 

Glossariy. Moodle tizimidagi glossariy – bu lug‘at yoki maxsus terminlar 

ma’lumotnomasining elektron analogi deyish mumkin. Glossariyga yangi termin 

kiritilishi bilan o‘quvchilar uni tahlil qilishi, izoh qoldirishi va boshqa 
tushunchalarni berish imkoniyati ham mavjud. Glossariy tushunchalarni 

izohlashning qulay vositasi bo‘lib, ular kursning barcha qismlari bilan murojaatlar 

oqali bog‘langan. Glossariy elementini qo‘shishi uchun elementlar ro‘yxatidan 

“Glossariy” elementi tanlanishi kerak (2-rasm) [1]. 

 

2-rasm. Kurs tarkibida glossariyga yangi tushuncha qo‘shish. 

Chat va shaxsiy xabarlarni almashinish. Chat elementi sinxron (asinxron 

forumdan farqli o‘laroq) aloqa mexanizmi bo‘lib, real vaqt rejimida xabar almashish 
imkoniyatini beradi. Chat mazmuni hozirgi vaqtda mavjud va barcha chat 

qatnashuvchilarining xabarlari oqimi bo‘lgan oyna hisoblanadi. Suhbatlashish 

uchun siz o‘z ismingiz bilan tizimga kirishingiz va chatga xabar yuborishingiz kerak 

va u darhol umumiy oqimda paydo bo‘ladi. Chatdan forumdan farqli ravishda siz 
“kelajakda foydalanish uchun” xabarini qoldira olmaysiz, agar chatda aslida kamida 

ikki kishi bir vaqtning o‘zida uchrashsa mavjud bo'ladi. Agar o‘qituvchi talabadan 

bir necha soat yoki kun ichida javob berishini kutsa, forumdan foydalanish 
maqsadga muvofiqdir (3-rasm). 

Suhbatlarni ishlatish uchun siz chat xonasini yoki Chat-Room da ro‘yxatdan 

o‘tish va suhbat vaqtini belgilash lozim. Siz butun kurs uchun chat seansini tashkil 

qilishingiz va bir nechta uchrashuvlar uchun takrorlash seanslarini ochishingiz 
mumkin [2]. 

Ma’lumotlar bazasi. Axborot texnologiyalarida “Ma’lumotlar bazasi” atamasi 

mavjud. Bu ma’lum bir strukturaning “tekis” jadvallari to‘plami, ya’ni jadval ko‘p 
yozuvlardan iborat va har bir yozuv ma’lum bir formatdagi ma’lumotlar guruhidir. 

Ma’lumotlar bazalari jadvallari o‘zaro bog‘liqlik yoki munosabatlar orqali 

bog‘lanadi, bunday ma’lumotlar bazasi relyatsion deb ataladi. Bu juda murakkab 

axborot ob'ekti, ammo aksariyat kompyuter tizimlari ma’lumotlar bazasi asosida 
ishlaydi va ularsiz zamonaviy ta’lim olish mumkin emas. Moodle muhitida 

ma’lumotlar bazalari, ya’ni ma’lumotlar jadvallari bilan ishlash uchun “Ma’lumotlar 

bazasi” vositasi mavjud. 
“Ma’lumotlar bazasi” - bu yaratilishi bir necha bosqichda amalga oshiriladigan 

Moodle ning murakkab interfaol elementidir: 

1. O‘rnatish (asosiy) parametrlarini aniqlash. 

2. Saqlanadigan ma’lumotlarning tuzilishini sozlash. 
3. Yozuvlarini kiritish formalarini ishlab chiqish. 

4. Ma’lumotlarni ko‘rish uchun shablonlarni ishlab chiqish. 

5. Ma’lumotlar bazasini to‘ldirish uchun talabalar bilan hamkorlik qilish [2]. 
Ma’ruza. Ushbu elementga talabalarning tanlovi va javoblarini hisobga olgan 

holda darsni o‘tkazishga ruxsat beriladi. Siz uni blok-diagramma yoki yo‘l xaritasi 

sifatida ko‘rib chiqishingiz mumkin. Agar o‘quv materiali bir necha bosqichlarga 

bo‘lingan bo‘lsa, ma’ruzadan foydalanish tavsiya etiladi, ularning har birida 
bilimlarni o‘zlashtirish ustidan nazoratni amalga oshirish talab etiladi[6]. 

Ma’ruzani ishlab chiqishda o‘qituvchi o‘quv materiallarini sahifalarga ajratishi 

kerak. O‘qituvchi, shuningdek, sahifalar ekranini boshqaradigan tuzilmani 

belgilaydi  
Ma’ruzalarni tarkibiy tashkil qilish misollarini ko‘rib chiqamiz:. 

Chiziqli ketma-ketlik. Ma’ruza bir nechta sahifalardan iborat. Har bir sahifada 

nazariyaning bir qismi va materialning tushunganlik darajasini belgilaydigan savol 
mavjud. Agar javob to‘g‘ri bo‘lsa, Moodle talabani keyingi sahifaga o‘tkazadi, agar 

javob noto‘g‘ri bo‘lsa, u hozirgi sahifada qoladi yoki takroriy sahifaga yuboriladi. 

Tarmoqlanuvchi tuzilish. Ma’ruza bir nechta chiziqli sahifalar ketma-

ketligidan iborat. Bir ketma-ketlikdan boshqasiga o‘tish “Mundarija” kabi maxsus 

sahifalar yordamida amalga oshiriladi. 

 

3-rasm. Kurs tarkibidagi interaktiv ma’ruza elementining tarkibi. 

Shunday qilib, ma’ruzani yaratishni quyidagi bosqichlarga bo‘lish mumkin. 

1. Ma’ruzani o‘rnatish parametrlarini aniqlash. 
2. Ma’ruza sahifalarini yaratish. 

3. Boshqaruv tuzilmasini rivojlantirish. 

Xulosa o‘rnida shuni ta’kidlash joizki, biz talabalar uchun barcha turdagi ta’lim 

resurslarini zamonaviy talablar asosida yaratishimiz davr talabidir. Shuning uchun, 
ta’limni boshqarish tizimlaridan biri bo‘lgan Moodle tizimini misol sifatida 

keltirdik. O‘quv kurslarini yaratishda statik elementlardan tashqari interaktiv 

elementlarga ham ko‘proq e’tibor qaratishimiz sifatli ta’lim resurslarini yaratishga 
olib keladi deb o‘ylayman. 

